
briewe/letters
Waardering luidkeels verkondig
Etresia Prinsloo van die Bronberg-gebied:
Die Bronberger is my ‘Go to’ tydskrif waarin ek my kan verlustig 
in ’n veelsydige, intelligente verskeidenheid van artikels. Die 
advertensies bevredig my lus vir rondrits. Ek wil my waardering luidkeels 
verkondig vir ’n Afrikaanse tydskrif wat sommer vêr bo perfek uitstyg.

Waar is al die ander manne?
Derrick Jacobs van 
Pretoria:
Ek sien julle het oor 
inryteaters geskryf 
[‘Nostalgie oor die 
dae van inryteaters’ 
in Die Bronberger 
van Desember 2022]. 
Dit is goed om daaroor te lees. 
Ek was die enigste kleuring wat in daardie veld gewerk het. Ek was die op-
erateur by die Pretoria Inryteater in Pretoria-Wes en het later as aflos-op-
erateur tussen die Oscar- en Metro-teaters in Sunnyside gewerk terwyl die 
Village 1 en 2 teaters gebou was. Ek was toe later die hoof-operateur van 
die Village 1 en 2. 
Ek wonder waar is al die ander manne saam met wie ek gewerk het. Al-
bert was die hoof-operateur by die Oscar. Ek het die manne van Sterland 
uitgestof. Lekker dae. Goedgaan.  

Roofvoëls maai onder hoenders
Jakes Stadler van Bashewa:
Saterdag, 3 Mei ry ek om ongeveer 4 nm by die plot op Bashewa in. ’n 
Visarend sit heerlik en smul aan een van my jonger hoenders – op die 
grond. Hoender nog warm – en visarend het maar nog min geëet, so ons 
maak die res vir ons gaar. Heerlik, maar nou is daar nog net 16 oor. So dis 
nie asof groot getalle hoenders die plot vol loop nie.
’n Paar weke gelede ry ek omstreeks 5.30 nm by die plot in en sien ’n valk 
opvlieg van ’n soortgelyke situasie – met ’n jonger kuiken. ’n Paar maande 
gelede sien my vrou, Carin, vroeg-oggend, omstreeks 7 vm, ’n groot uil 
wat ’n jong kuiken vang. 
’n Paar dae daarna, net na son-onder, sien ek hom weer ’n onsuksesvolle 
poging aanwend. (Net soos die pragtige naguiltjies, hoor en sien ons die 
uile gereeld ná son-onder). In die laaste drie maande, het ons nou agt 
groter kuikens en jong hoenders aan roofvoëls verloor.
Rondom ongeveer 2006 het ek vir lank ver meer as 100 hoenders in vyf 
verskillende groepe aangehou. Vier suiwer rasse: Swart Australorp, Pot-
chefstroom Koek-koek, Buff Orpington en Brahma, plus ’n groep gemeng
de ‘plaashoenders’ tussen die skape. Hulle almal het oor groot areas be
dags buite geloop, maar ek het nooit voorheen so-iets ervaar nie. 
Party mense mag dalk dink ons droom, daarom wonder ek of ander Bron-
berg-inwoners al soortgelyke ondervindinge beleef het?  

Kom ons bring hulle byeen
Helen Serfontein van Boschkop:
Op bl 25 van julle Bronnie vir April 2025 Vol 23 No. 8 het julle ’n onder-
houd met ’n tannie Willemien gehad. Sy is presies my skoonma (Lize Ser
fontein) se ouderdom en kom ook uit Holland soos my skoonma. 
My skoonma se vriendinne het haar reeds lankal vooruitgegaan en sy is 
baie eensaam. Ek het gewonder of ’n mens nie die twee 102-jariges byme-
kaar kan uitbring vir ’n koppie tee nie. Sal dit asseblief vir julle moontlik 

wees om by die tannie te hoor of sy vir so iets kans sien?
My skoonma was ’n nooi Jurgens van Rotterdam en het ook met ’n skip Suid- 
Afrika toe gekom op 18-jarige ouderdom. Sy is later met prof Willem Serfontein 
getroud, wie verbonde aan Tukkies was as ’n professor in chemie. Uit hulle 
huwelik is drie seuns gebore.
Ons het met tannie Willemien hieroor gepraat en het gehoor dat ’n groot kuier 
beplan word. – Red 

Stortingsterrein verfraai
Estelle Pretorius van Rayton: 
Ek wil graag die volgende onder julle aandag bring – miskien is u reeds bewus 
hiervan, maar ek wil dit tog noem, omdat ek voel hierdie is ’n noemenswaar-
dige onderwerp.
Dis nou ’n geruime tyd dat ek merk dat iemand ’n tuin voorberei by die ingang 
van die Cullinan / Rayton-stortingsterrein. Wel, daardie tuintjie is nou pragtig in 
volle blom! Daardie mensies verdien waarlik erkenning vir die poging wat hulle 
aanwend om ’n stinkende vullishoop te verfraai.
Ek weet ongelukkig nie wie die tuin gemaak het nie, maar ek neem aan dat dit 
mense is wat daar werk wat moontlik steggies en saad gebruik uit tuinvullis wat 
mense daar weggooi.

Waardering vir die Bronnie
Fanie Schoonees: Dankie vir Die Bronberger op WhatsApp. Oulik! Ek het die 
storie van die viervoetige soldaat, Jackie, baie geniet!

Riana Lombaard: Dankie [vir my Bronnie]! Waardeer geweldig! Leesgenot in 
die oortreffende trap! 

Denyse Hilton: Baie dankie, ek hou baie van Die Bronberger en lees hom van 
voor tot agter; vol van alles.

Pauline Jooste: Weereens baie dankie, ek waardeer dit opreg! Wat ’n fantas
tiese uitgawe met die mooiste voorblad!

Betsie van Helsdingen: Die April-uitgawe se voorblad: So ’n mooi blommetjie 
met soveel betekenis. Liefde en omgee kos-mos-niks.

Hennie Heymans: Baie, baie geluk met ’n pragtige interessante uitgawe! Ek 
sou graag die volgende drie artikels in die ‘Nongqai’ en op ons blog met u ver-
gunning wil herpubliseer: ‘Gedenkmuur vir vierpootsoldate by monument ont-
hul’; ‘Pretoriase meisie word vlieënier in Tweede Wêreldoorlog’; en ‘Noodlyn om 
ietermagog van uitwissing te red’.

“Die jaar word ryp,” soos NP van Wyk 
Louw gesê het, “in goue akkerblare” 
en oral in Bronbergland merk jy die 
vlietende skouspel van warm herfs­
kleure.
Foto: Eus de Clerk

Ons voorblad

Om jou Bronnie maandeliks elektronies te kry, stuur die 
versoek met jou naam en van en die omgewing waar jy 
woon na info@bronberger.co.za.  Stuur ’n dergelike ver-
soek per WhatsApp na 083-959-1016 om die elektroniese 
uitgawe op WhatsApp te ontvang. Dit is gratis.

Welkom by die 22ste herfs-uitgawe wat die Bronnie met trots 
aan sy lesers bied. Ons voorneme en doelstelling is om ’n lekker-
lees-tydskrif daar te stel met inhoud en inligting wat byval vind 
en meelewing aanmoedig. So, ja, daar is dinge waaroor ons nie 
berig nie.
Sedert sy ontstaan, bykans 23 jaar gelede, is dit Die Bronberger 
se uitgesproke beleid om hom nie op te hou met die goggas 
van partypolitiek en ander onsmaaklikhede nie. Haatspraak sal 
nie ’n vastrapplek in hierdie gemeenskapstydskrif kry nie. Nie 
terwyl ons die voorreg het om sy uitgewers te wees nie.
Ons fokus bly op die landelike leefwyse en op die doen en late 
van die gemeenskap van ons kontrei en dit waarin hulle be
langstelling lê. Ons bly verbind tot die bewaring van die ryk 
natuurskat in ons omgewing en daarom is ons trots daarop om 
artikels te plaas soos die een op bl 8 en 9. 
’n Ietermagog, wat in September 2022 in ons kontrei uit die 
smokkelhandel gered is, het die fokus van ’n roerende Netflix- 
film, ‘Pangolin: Kulu’s Journey’, geword. Die 90-minute-lange 
film volg Kulu en sy ‘ietermagog-stapper’, Gareth Thomas, se 
verhaal oor ’n jaar en sewe maande tydperk.
Ons berig ook op bl 10 en 11 en bl 12 en 13 oor voorgenome 
prospektering en uiteindelike mynbou wat ons gebied se lan-
delike karakter, sy sensitiewe vleilandgebiede en kulturele erfe
nisterreine groot skade sal berokken.
Al ons gewilde rubrieke word in dié herfs-uitgawe weer aan af
wagtende lesers opgedis, soos die toeka-storie oor die dekade-
lange pad wat kunstenaar Erich Mayer en sy vrou, Marga, saam-
gestap het.
Hier by die Bronnie bly ons daartoe verbind om hoofsaaklik Afri-
kaans as voertaal te behou. Ons weet dat die oorgrote meerder-
heid van ons Engelssprekende lesers ook Afrikaans kan lees en 
dat al ons Afrikaanssprekende lesers die Engelstalige rubrieke 
en artikels in die Bronnie lees en verstaan.
As onafhanklike publikasie kon ons met die geboorte van die 
Bronnie in September 2002 die besluit neem om grotendeels 
die taal van die (baie groot) meerderheid van ons lesers te ge
bruik. Ons kon besluit wie ons teikenmark sou wees, en ons hou 
daarby. In die proses is ons trots om te kan bydra om dié mooi 
taal in die land van sy oorsprong te help lewendig hou.
Op 8 Mei was dit presies 100 jaar sedert Afrikaans amptelik as 
landstaal erken is en die Bronnie voeg sy eiesoortige stem by 
die koor wat die hart van dié taal warm laat klop.

Die Bronnie se 
eiesoortige stem

kommentaar

Die destydse Fonteine Inryteater
Bron: Friends of Tshwane Heritage Research Centre

Mooikloof-megastad is nou ’n ‘slim stad’
Mooikloof Slim Stad, voorheen ’n mega-

stad genoem, het ’n groot hupstoot ge- 
kry toe dié projek se ontwikkelaar, Bal-

win Properties, R1 miljard ($58 miljoen) van die 
International Finance Corporation ontvang het.
In Oktober 2020 het Die Bronberger berig dat 
dié projek langs Garstfonteinweg-verlenging, 
ongeveer 6 km oos van die kruising met De Ville 
Bois Mareuilrylaan, die eerste naweek in Okto-
ber deur president Cyril Ramaphosa geloods is. 
Die R84 miljard projek, wat die hoewegebied 
oos van Pretoria radikaal sal verander, is op 
210 hektaar en sal bestaan uit ’n residensiële 
deel, wat deur Balwin Properties ontwikkel 
word, twee opvoedkundige fasiliteite en ’n 
kommersiële deel. Die teikenmark is mense wat 
te veel verdien om gratis huise van die regering 
te kry, maar te min verdien om ’n huislening by 
’n bank te kry.
Dié projek met sy beoogde 50 000 deeltitel 
woonstelle is teen die einde van Julie 2020 by 
51 infrastruktuur-projekte ingesluit wat in die 
Staatskoerant as strategies belangrik verklaar 
is. Die raad vir die koördineringskommissie van 
die presidensiële infrastruktuur het Mooikloof 
Slim Stad as ’n strategiese geïntegreerde projek 
aangewys.

Dit beteken dat die nodige goedkeuring, soos 
waterregte en munisipale hersonering, versnel 
word. Die regering het R1,4 miljard geoormerk 
vir die installering van paaie, riool, elektrisiteit, 
water en stormwaterdienste.

Verander
Die projek se naam het na Mooikloof Slim Stad 
verander omdat dit, volgens Balwin, aan hoë 
omgewingstandaarde gaan voldoen, insluiten
de energie-doeltreffende toestelle, water-be-
sparende toerusting en insulasie om tempera
tuurwisseling te minimaliseer.
Die International Finance Corporation (IFC) se 
‘Excellence in Design for Greater Efficiencies 
(EDGE) sal elke woonstel sertifiseer. Steve 
Brookes, Balwin se hoof uitvoerende beampte, 
het gesê dat die IFC se ondersteuning help om 
Balwin se toewyding aan groen boupraktyke te 
versterk. 
EDGE gevorderde gesertifiseerde woonstelle 
spaar meer as 40% energie en 20% water. Huis-
eienaars spaar ook deur potensieel laer ver-
bandbetalings danksy die maatskappy se ‘groen 
verbande’ by die meeste banke. Die Departe-
ment van Openbare Werke en Infrastruktuur is 
volgens Balwin verantwoordelik vir die be-
fondsing van alle eksterne massa-infrastruk-
tuurdienste, soos water, elektrisiteit, riolering, 
paaie en stormwaterstelsels omdat die projek as 
’n openbare-private vennootskap ontwikkeling 
aangewys is.

Infrastruktuur
Balwin-woordvoerder, Morné Reinders, het gesê 
dat hulle nog nie vir die massa infrastruktuur- 

beleggings vergoed is nie. Die eerste fase van 
die infrastruktuur-installasie, ter waarde van 
R205 miljoen, is voltooi en amptelik aan Stad 
Tshwane oorhandig.
Morné het gesê dat dit R90 miljoen se massa 
water-opgradering insluit, sowel as R35 miljoen 
vir massa rioleringsinfrastruktuur, R66 miljoen 
vir padopgradering en R14 miljoen in massa 
elektriese verbeterings. Alhoewel die regering 
die ontwikkelaar nog nie vir dié uitgawes terug-
betaal het nie, het werk aan die projek se vol-
gende fase reeds begin.
Fase twee, wat R150 miljoen sal kos, sluit 
R31 miljoen vir padopgradering en nuwe paaie 
in, R16 miljoen vir stormwater-verbeterings en 
R6 miljoen vir onder andere die konstruksie 
van ’n nuwe reservoir, rioleringstelsels en ’n 
pompstasie.
Verdere werk sluit R4 miljoen in massa water-
opgradering in, R2 miljoen vir elektriese infra-
struktuur en ’n R90 miljoen opgradering aan 
die Zwavelpoortpad (K147), wat as verbinding 
tussen Atterbury- en Garstfonteinweg-verleng-
ing sal dien.

’n Voorstelling van die Greenkloof-afdeling van 
die slim stad   Bron: Balwin Properties

Bouwerk 
by Mooi-
kloof Slim 
Stad
Foto: 
Itumeleng 
Mokoena

’n Roerende Netflix-film, ‘Pangolin: Kulu’s Jour-
ney’, is gemaak oor ’n jong ietermagog en die 
mens wat sy rehabilitasiepad saam met hom 

gestap het. Dié ietermagog is in September 
2022 by die Jan Ellis-vulstasie op die hoek van 
die Ou Bronkhorstspruitpad en Cullinan/Ray-
ton-pad (R515) uit die smokkelhandel gered. 
Die fliek is op 21 April vrygestel en die rolprent
regisseur is die Academy Award-wenner, Pippa 
Ehrlich, bekend vir Suid-Afrika se eerste oor
spronklike dokumentêre Netflix-film, ‘My Octo
pus Teacher’.
Die 90-minute-lange film oor “die soogdier op 

aarde wat die meeste gestroop word” volg Kulu 
se verhaal oor ’n jaar en sewe maande tydperk 
en speel by die Lapalala Wildernis-reservaat in 
die Waterberge, Limpopo af.
Die ietermagog is meer bedreig as renosters, 
moeiliker om te beskerm en kan binnekort uit-
sterf as die stropery so aanhou. Daar is ’n oor-
weldigende groot mark vir ietermagog-skubbe 
in Asië, veral in Sjina, omdat daar geglo word 
dat die skubbe medisinale waarde het.
Voorsitter van die nie-winsgewende organisa
sie, Afrika Ietermagog Werkgroep, Ray Jansen, 
’n professor aan die Tshwane Universiteit van 

Tegnologie, het des-
tyds gesê dat ieter
magog-skubbe fyn
gemaal word tot ’n 
poeier en in verskeie 
kulturele medisinale 
en geestelike kure in 
Asië, veral in Sjina, 
gebruik word.
Ray het jare gelede 
reeds meer as 60 
verskillende kom-
mersiële produkte, 
wat dié poeier be
vat, in Sjina geïden-

tifiseer. Die produkte word op industriële vlak in 
reuse hoeveelhede vervaardig en verkoop.
Ray, wat in die Rayton-omgewing woon, het sy 
lewe verskeie kere reeds gewaag om lokvalle vir 
ietermagog-smokkelaars te stel. Gareth Thomas, 
wat in die fliek saam met Kulu verskyn, het Ray 
ontmoet en ’n vrywillige ‘ietermagog-stapper’ 
geword. Hy was op 28 September 2022 saam 
met Ray toe Kulu 
by die Jan Ellis- 
vulstasie uit die 
smokkelhandel 
gered is en dit 
was die begin van
die hartsverbin
tenis wat tussen 
Gareth en Kulu 
ontstaan het. 
Ray het destyds 
vir Die Bronber­

ger vertel dat inligting op 27 September ont-
vang is oor ’n individu, wat op soek was na 
kopers vir ’n ietermagog in sy besit. Daar is ge-
reël dat die verdagte die potensiële koper (die 
agent) by die Jan Ellis-vulstasie ontmoet en hy is 
in hegtenis geneem. 
’n Afdeling 252A magtiging is vooraf verkry wat 
agente toelaat om lokvalle te stel en geheime 
operasies uit te voer om oortredings te verhoed, 
te identifiseer of te ondersoek. Eenhede wat 
daardie dag betrokke was, het gestrek van 
CNI Binnelandse Dwelmhandel-hoofkantoor, 
die Ernstige Georganiseerde Misdaadonder-
soek-eenheid van Germiston, K9-eenhede van 
Pretoria en die Oos-Rand en die IUCN SSC Ieter-
magog Spesialisgroep.
Ná Kulu gered is, is hy by die Cullinan-polisiesta
sie ingegee, vanwaar hy vir mediese behande
ling deur die Johannesburgse Veeartseny Hospi-
taal vir Wild gestuur is.
’n Ietermagog sal nie langer as twee weke ná hy 
gevang is lewe nie weens verhongering, stres 
en beserings. Stropers probeer om vir dié dier
tjies rys en brood te voer, maar hulle het nie ’n 
bewegende kakebeen nie en het geen tande 
nie. Hulle vreet net miere, maar sal nie dooie 
miere of kos wat hulle nie self gevind het, vreet 
nie.
Die Afrika Ietermagog Werkgroep was verant-
woordelik vir Kulu, ’n Temminckse ietermagog, 

se rehabilitasie en vrylating. Dié werkgroep be-
waar en beskerm al vier Afrika-ietermagog- 
spesies deur veeartsenybehandeling en reha-
bilitasie. Die vier spesies in Asië het al bykans 
uitgesterf en is as krities bedreig geklassifiseer.
By die werkgroep se veilige hawe in die Lapalala 
Wildernis-reservaat word werkswinkels met 
wetstoepassingsowerhede en private sekuri-
teitsrolspelers gehou. Die groep ontwikkel ook 
vennootskappe en skep openbare bewusma
king en opvoedingsinisiatiewe. ’n Impak-veld-
tog volg na die vrystelling van die Netflix-film, 
wat Kulu in die harte van skoolkinders in Lim-
popo-gemeenskappe sal laat inkruip. Dié veld-
tog poog om verhoudings met gemeenskaps-
leiers, tradisionele genesers, boere en plaaslike 
organisasies te skep.

Gareth en Kulu loop ’n hartroerende  pad saam
Kulu ry op Gareth se skouer in die Lapalala Wil-
dernis-reservaat   Foto: Netflix

dieresakedieresake

’n Netflix-film, ‘Pangolin: Kulu’s Journey’
Foto: Netflix

Kulu met Gareth se beskermende hand sigbaar
Foto: Netflix

Gareth Thomas en Kulu   
Foto: Netflix

Kulu   Foto: Netflix

Kulu op 28 September 2022 
by die Jan Ellis-vulstasie
Foto: Verskaf

I nwoners is warm onder kraag oor nóg ’n aan
soek om prospekteerregte in die Bronberg- 
gebied. Dié aansoek sluit gedeeltes van die 

plase Tweefontein, Elandsfontein, Grootfontein 
en Witkoppies in.
Mulalo Mining het by die departement van mi
nerale hulpbronne en energie aansoek gedoen 
om vir aggregate, dioriet / sieniet, dolomiet, 
dolomietiese kalksteen, graniet / sieniet en ge
aggregeerde klipgruis te prospekteer.
Die aansoek is vir gedeeltes 3, 4, 10, 12 en 13 
van die plaas Tweefontein 19 IR; gedeeltes 19, 
59, 64, 72, 75, 87, 92, 93, 102, 104, 112, 113,123 
en 133 van die plaas Tweefontein 413 JR; ge

deeltes 1, 6, 9, 56, 66, 67, 70, 71, 74, 75, 76, 79, 
81, 82, 84, 86, 89, 91, 92, 96, 97, 98, 100, 101, 
104, 106, 108, 120, 134, 138 en 144 van die plaas 
Elandsfontein 412 JR; gedeeltes 20, 1033 en die 
oorblywende deel van die plaas Grootfontein 
394 JR; en gedeeltes 28 en 76 van die plaas Wit-
koppies 393 JR.

Fases
Die agtergrondinligtingsdokument noem dat 
daar oor ’n tydperk van vyf jaar geprospekteer 
sal word, onderverdeel in drie fases. Fase een 
behels geologiese studies en die opstel van 
geologiese kaarte.

Die boordery begin met fase twee en 15 gate 
word beplan waaruit kernmonsters vir labora
toriumanalise geneem sal word. In fase drie 
word die resultate van die vorige fases gebruik 
om ’n uitvoerbaarheidsverslag op te stel en 
die ekonomiese potensiaal van ’n aansoek om 
mynregte te analiseer.

Kommentaar
Die wet vereis dat Mulalo Mining met belang-
hebbende partye moet beraadslaag en dié 
partye se kommentaar moet in die verslag aan 
die departement van minerale hulpbronne en 
energie opgeneem word.

aktueel

11www.bronberger.co.za

Nóg ’n aansoek om in landbougebied te  prospekteer
Bonum Solutions is as onafhanklike openbare 
deelname konsultante aangestel om die proses 
te hanteer. Om as belanghebbend party te 
registreer moet die projekverwysingsnommer, 
GP30/5/1/1/2/10946 PR, in alle korrespondensie 
gebruik word.
Stuur ’n e-pos: admin@bonumsolutions.co.za 
en CC lehlogonolo@bonumsolutions.co.za of 
skakel 010-226-9396.

Datum
Volgens die agtergrondinligtingsdokument is 
daar 30 dae om kommentaar te lewer op die 
aansoek om prospekteerregte. Die dokument 
bevat egter nie ’n datum nie en lui bloot 
April 2025. Sekere inwoners het dié dokument 

op 23 April ontvang, 
so ’n mens mag 
dalk skat dat die 
afsnydatum 23 Mei 
kan wees.

aktueel

Die TLU SA Sentraal-streek het sy jaarlikse 
konferensie op 10 April op Donkerhoek 

aangebied. Produsente en ander belangstellen-
des uit die landboubedryf is bymekaar gebring 
vir ’n dag van gesprekke oor kwessies wat die 
boerderygemeenskap raak.
Ds Paul van den Berg van die Gereformeerde 
Kerk Cullinan het die konferensie met ’n bood-
skap en gebed geopen. Daarna het Henri Com-
brink, streekvoorsitter van TLU SA Sentraal- 
streek, die program gedeel en die gesprekke 
geloods.
Dr Johan Malherbe van die Landbounavorsings

raad het ’n blik op die impak van droogtesiklus
se en weermodelle gedeel, en het vertel hoe 
boere beplanning kan aanpas om beter voor te 
berei op die uitdagings wat die klimaat inhou.
Paul Avenant van die departement van landbou 
het oor indringerplante en bosverdigting ge-
praat met praktiese oplossings vir die bestuur 
van indringerplante. Hanlie Kroese van Santam 
het daarna op die belangrikheid van veldbrand-
versekering gefokus.
Die dag is met gelukkige trekkings en bedank-
ings afgesluit, gevolg deur ’n ete en gesellige 
samesyn.

Die rooi lyne dui die 
gebied aan waar 
Mulalo Mining wil 
prospekteer
Bron: Bonum Solutions

Ds Paul van den Berg van die Gereformeerde Kerk 
Cullinan het die TLU SA Sentraal konferensie met 
’n boodskap en gebed geopen   Foto: TLU

Konferensie gehou oor sake wat boere raak

Die afsnydatum om kommen
taar te lewer oor die voor
genome prospektering en 

uiteindelike mynbou van silika in 
die Rhenosterfontein en Pyntlyf 
areas is 22 Mei.
In Die Bronberger se Februarie-uit-
gawe het ons berig dat inwoners 
ontsteld is oor ’n aansoek om pros-
pekteerregte, wat onder meer ’n 
Anglo-Boereoorlog-slagveldter
rein, die plek waar KragDag jaarliks 
gehou word en die plaas waar die 

Pretoria Fees aangebied word, in 
gevaar sal stel.
Die Slag van Diamond Hill, in 
volksmond bekend as die Slag 
van Donkerhoek, het van 11 tot 
12 Junie 1900 in die Anglo-Boere
oorlog afgespeel en het op ’n ver
dedigingslyn van 40 km, honderde 
verskansings nagelaat. Sou die 
aansoek goedgekeur word, sal 
die geskiedkundige verskansings, 
wat meer as 120 jaar reeds bewaar 
word, vernietig word.

Kgoshi Global Resources se aan-
soek vir prospekteerregte is by die 
departement van minerale hulp-
bronne en energie ingedien en die 
openbare deelnameproses word 
deur Thevha Sustainable Services 
as onafhanklike omgewingsbeoor-
delingspraktisyn behartig.
Ons het berig dat Alexi Yannoula-
tos inwoners help om ’n aksie
groep teen die nuwe aansoek vir 
prospekteerregte, te vorm. Alexi 
moedig belanghebbendes aan om 

kommentaar, bekommernisse of 
besware binne die 30-dae tydperk 
in te dien.
Hy vra dat belanghebbendes foto’s 
en inligting oor kulturele of histo
riese erfenis wat met die grond 
verbind is stuur sowel as beskerm
de of bedreigde spesies in die ge-
bied en bewyse van sensitiewe 
gebiede, soos vleilande, grasvelde, 
riviere of ander ekosisteme.
“Dié inligting sal help om die om-
gewings- en kulturele impak van 

die voorgestelde mynbou uit te lig en 
sal dien as ondersteuning vir ingeligte 
besware. Dankie dat julle saamstaan om 
die natuurlike en kulturele waarde van ons 
omgewing te beskerm,” sê Alexi.
Bel Alexi Yannoulatos: 072-621-3057 of 
stuur ’n e-pos: silicaminedkr5@gmail.com.

aktueel aktueel

Verskansings op 
die Rhenosterfon-
tein-gedeelte van 
die geskiedkundige 
Anglo-Boereoor-
log-slagveldterrein

Vrywilligers het op 12 April byeengekom om indringerplante by die Mo-
reletakloof-natuurreservaat te takel. ’n Groot hoeveelheid Jerusalem-
kersies (winterkersies), lantanas en katteklourankers is naby die brug op 
die Suikerbos-wandelpad uitgehaal
Foto: Vriende van Moreletakloof-natuurreservaat

Louise Kritzinger, voorsit
ter van die Vriende van 

die Faerie Glen-natuurreser
vaat, omgewingsaktivis en 
kunstenaar, het die Vroue 
Landbou-unie se Kleinfon-
tein-tak op 17 April oor in-
dringerplante toegespreek.

“Ons het baie deur haar in-
teressante praatjie geleer 
en haar entoesiasme en 
passie het ons aangesteek 
en sommige van ons laat 
besef hoe min ons weet,” 
het Jacomien Freyer, dié tak 
se skakelbeampte, gesê.
Vrouens wat belangstel om 
deel te word van dié groep, 
waar ’n mens sommer op 
een slag ’n klomp nuwe 
vriendinne maak, kan Ja-
comien bel: 079-023-0983.

Aksiegroep trek te velde teen voorgestelde  mynbou op erfenisterreinAksiegroep trek te velde teen voorgestelde  mynbou op erfenisterrein

Indringers getakel

Kenner
praat

Louise 
Kritzinger 
aan die 
woord
Foto: 
Verskaf

TLU SA het op 30 April met 
groot erns sy kommer uitge
spreek oor die groeiende 

verskynsel van onwettige jag met 
honde wat in landbougebiede 
handuitruk.
In Die Bronberger se November- 
uitgawe het ons berig dat 20 hon-
de gekonfiskeer en vier mense op 
Yzervarkfontein in die Welbekend- 
gebied teen die Gauteng en Mpu-
malanga-grens in hegtenis ge-
neem is.
In ’n verwante operasie aan die 
Mpumalanga-kant van die grens is 
ongeveer 70 honde gekonfiskeer 
en verskeie verdagtes aangehou. 
Dié suksesvolle operasie is uitge
voer ná klagtes van grondeienaars 
dat daar onwettig op hulle eien-
dom gejag word.
Volgens TLU SA se veiligheidskomi-
tee dien dié soort onwettige jag 
dikwels as dekmantel vir ander 
misdade soos veediefstal, intimi
dasie en selfs geweldsmisdade. 
Boere wat die praktyk teenstaan, 
word nie net bedreig nie, maar is 
ook slagoffers van doelbewuste 
veldbrande.
“Ons ontvang toenemend berigte 

dat dié onwettige jagtogte in die 
wintertyd ook ’n groot bydraende 
faktor tot brandstigting is,” het 
Bennie van Zyl, hoofbestuurder 
van TLU SA, gesê. “In sekere gevalle 
word pogings aangewend om 
vlakvarke uit hulle gate te rook, 
wat dan die veld aan die brand 
steek – met verwoestende gevolge 
vir boere en hulle grond. As die on-
wettige jagte daadwerklik bekamp 
word, sal dit dus ook ’n wesenlike 
impak op die vermindering van 
winterveldbrande hê.”
Die TLU sê dat die Suid-Afrikaanse 
Polisiediens (SAPD) riglyne het 
wat spesifiek voorsiening maak 
vir hoe sulke sake hanteer moet 
word. Dit sluit onder andere in: die 
beslaglegging van betrokke honde 
as bewysstukke; prosedures vir in-
hegtenisneming; en die toepaslike 
wetgewing soos die Omheinings
wet, die Wet op Dierebeskerming 
en die Wet op Onregmatige Betre-
ding. 
TLU SA doen ’n beroep op die 
SAPD om hulle eie riglyne ernstig 
op te neem, hulle lede deeglik op 
te lei in toepaslike wetgewing en 
om teen oortreders op te tree. 

Hulle moedig boere aan om elke 
voorval deeglik te dokumenteer, 
foto’s te neem, verklarings van 
getuies te verkry, en klagtes via die 
regte kanale in te dien.

Onwettige jag met 
honde ruk handuit

Jaghonde waarop beslag gelê is 
– argieffoto bloot ter illustrasie
Foto: DBV

aktueelaktueel

brokkies/snippets brokkies/snippets

Die 42ste tra-
disionele Mam-
poerfees word 
vanaf 9 vm op 
7 Junie by die 
Willem Prinsloo 
Landboumu-
seum op die 
ou Bronkhorst
spruitpad ge-
hou. Die dag skop om 9 vm af met die brul van enjins wanneer die Preto
ria Ou Motorklub met sy jaarlikse 200 km Mampoer-tydren wegspring. 
Daar gaan ook World of Motorsport spoed en vernuf demonstrasies wees, 
demonstrasies met perde, ’n kans om op ’n meganiese bul te ry, die 
skreeusnaakse ‘Boer dra ’n Vrou’ kompetisies, bylgooi, sweepklap, Boere-
danse, ’n parade van antieke trekkers en demonstrasies deur die Hoëveld 
Veteraan Trekkerklub en tradisionele broodbak en kersemaak-demonstra-
sies. Behalwe vir mampoerproe is daar heerlike kos en meer as 100 kraam-
pies met handgemaakte produkte en kuns. Kaartjies kos R60 vir volwasse
nes en R40 vir kinders en is by www.mampoerfestival.co.za te koop. 
Skakel 012-492-5808 of stuur ’n e-pos: roelofse@ditsong.org.za. 

‘Life happens, coffee helps’ is the name of a well-
ness morning from 8 am to 10 am on 7 June at 
Joyn Coffee Olympus, 946 Olympus Drive. Join 
them for an empowering wellness chat on emo-
tional resilience with Sadie, followed by a short 
wellness walk to ground and refresh. Sip on de-
licious coffee and enjoy wholesome treats while 
connecting with like-minded souls. Tickets cost 
R150 and are available at quicket.co.za.

Klitsgras Drumming hou op 
7 Junie ’n vuurfees. Die hekke 
maak om 4 nm oop vir ’n mark 
en koskraampies. Tromslaan 
vir beginners begin om 5 nm, 
gevolg deur ’n tromsirkel om 
6 nm. Die vuurdans-kompe-
tisie begin om 7 nm. Inskry-
wings kos R100 en deelne-
mers kan ’n verskeidenheid 
pryse wen. Toegangskaartjies 
kos R100 by quicket.co.za 
of R120 by die hek. Vir meer inligting, stuur ’n WhatsApp: 083-311-0025 
of e-pos: info@klitsgras.co.za. Klitsgras is op die hoek van Garstfontein-
weg-verlenging en die Tierpoortpad.

On 8 June the central chapter of Wing Riders SA, joined 
by Steel Wings SA, will hit the road for a charity run 
in aid of Wet Nose Animal Rescue Centre. Everyone 
who loves animals – and fun – is invited to join 
them at Kakiebos Pub & Grill (plot 31, Kaalfon-
tein, R515 Road, just outside Rayton). Motorcycle 
riders depart from Total Energies Jan Ellis Motors 
at 9.30 am on the way to Kakiebos. Explore a va-
riety of stalls, indulge in delicious food and make 
lasting memories – all for a great cause. Take dog 
or cat food and toys and donate new or old blankets. 
Contact Johan Degenaar: 082-338-5121 or Retha Dege-
naar: 082-853-5518.

‘Uit die mond’ 
is ’n musikale 
viering van 
die Afrikaanse 
taal wat om 
7.30 nm op 
28 en 29 Mei 
deur Afri-
kaans 100 
by Fairtree Atterbury-teater aangebied word. Van Afrikaanse musiek se 
grootste stemme, soos Amanda Strydom, Coenie de Villiers, Emo Adams, 
Jannie du Toit, Frazer Barry, Lynelle Kenned en Nicole Holm, begelei deur 
’n orkes, neem die gehoor op ’n reis deur die geskiedenis van Afrikaanse 
musiek in al sy vorme, invloede en skoonheid. Die teks en regie is deur 
Bianca Flanders  en die musiekregisseur is Melissa van der Spuy. Kaartjies 
kos R200 tot R265 en is by seatme.co.za beskikbaar. Die teater is in Daven-
trystraat 4, Lynnwood Manor.
  

Rooi Fijnwyn word op 28 en 
29 Junie van 10 vm tot 5 nm 
by Shokran, plot 99, Lui-
perdstraat, Tierpoort gehou. 
Dié kos- en wynmark is ’n 
perfekte kans om te proe, te 
eksperimenteer en die lewe 
te vier. Daar is veilige parke
ring, musiekkunstenaars 
wat op die verhoog optree 
en verskeie koskraampies. 
Kaartjies kos R220, sluit ’n 
glas en wynproe in, en is by 
iTickets beskikbaar. Stuur ’n e-pos: info@shokran.co.za of skakel 
082-335-5659. 

‘Semi-Soet – die musiekblyspel’ word om 7 nm 
 van 7 Mei tot 1 Junie by AfriForum-teater opge-
voer. Soos in die gelyknamige lokettreffer, 
‘Semi-Soet’, wat in 2012 in rolprentteaters begin 
draai het, vertolk Anel Alexander weer die vrou-
like hoofrol as Jaci van Jaarsveld. Sy durf die 
Vryersvoetpad te midde van skreeusnaakse 
oomblikke aan saam met Bobby van Jaarsveld, 
haar manlike hoofrolspeler. Kaartjies kos R350 
standaard en R200 vir pensioentrekkers en kin-
ders onder 12 en kan by afriforoum.co.za be-
spreek word. Die teater is in die Greenlyn Vil-
lage-sentrum op die hoek van Thomas Edison 
en 13de Laan, Menlopark. Skakel 066-420-6181.

Cullinan Events Co 
hou ’n Whisky en 
Brandewynfees 
van 9 vm tot 5 nm 
op 31 Mei by die 
Premiermyn Her-
vormde Kerk op 
die hoek van Zon-
derwaterweg en 
die R515. Daar sal 
ook likeurs, jene-
wer en wyn, kos-, 
kuns- en hand
werkkraampies 
wees. Kaartjies 
kos R150, is by 
quicket.co.za beskikbaar en sluit alle proesessies in. Musiekkunstenaars 
soos Zahn, Fanus Pienaar en Kabous gaan optree. Vir meer inligting, bel 
Danie Booysen: 082-926-4326.

•  •  •
•  •  •

•  •  •

•  •  •

Het jy gehoor? / Have you  heard?

•  •  •

Angie Kleijn

Baie is bekend oor Erich Mayer, 
die landmeter, argitek en 
kunstenaar wie se magdom 

sketse en skilderye van toeka se 
plaasopstalle en geboue vandag 
die enigste bewys van vervloë 
volksboukuns is.
Veel minder is bekend oor sy vrou, 
Marga, wat hom gehelp het om sy 
ontwerpe – selfs vir reuse muur-
panele – uit te voer. Dit is danksy 
haar dat hy ontwerpe vir pottebak-
kers- en weefwerk gedoen het. 
Hierdie is die verhaal van die deka
de wat dié twee saam spandeer 
het.
Erich het in Augustus 1927, toe hy 
reeds in sy 50’s was, aan Margaret
ha Gutter verloof geraak. Eunice 
Lenore Basson skryf oor dié twee 
se gekompliseerde verhouding in 
haar proefskrif, ‘Die bydrae van 
Erich Mayer tot die vestiging van 
’n estetiese bewussyn en die be
vordering van ’n kunsidentiteit in 
Suid-Afrika tot aan die einde van 
die 1930’s’.
Marga is in 1898 as die oudste van 
14 kinders in Nederland gebore. 
Sy het haar as huishoudkundige in 

Nederland bekwaam en het kort 
voor die Anglo-Boereoorlog saam 
met haar gesin na die Vrystaat ge-
trek.
In 1926, ’n jaar voor sy Erich ont
moet het, het sy ’n pos by die huis-
houdkundeskool by Hartebees
poortdam aanvaar. Marga en Erich 
is vroeg in 1928 getroud en, in 
plaas daarvan om in ’n huis te gaan 
bly, het Marga se pa, ’n wamaker 
en smid, dié twee se eie ontwerp 
vir ’n karavaan op ’n motoronder
stel gemonteer.

Reis
Die plan was om vir twee jaar lank 
met dié karavaan dwarsoor die 
land te reis op soek na voorbeelde 

van kunshandwerk 
en ook sodat Erich 
ongestoord en vry 
in die natuur kon 
werk. Eunice skryf 
dat Marga en Erich 
grootliks van wild 
en voëls, wat hulle 
in die veld geskiet 
het, geleef het en 

groente en vrugte op dorpe waar 
hulle aangedoen het, gekoop 
het. Hulle het twee keer tot by die 
Limpoporivier gereis en in 1930 
was hulle op ’n toer na Port Eliza-
beth. Van daar af is hulle vir nege 
maande met die tuinroete deur 
Knysna en George na Stellenbosch 
en Kaapstad.
Van Kaapstad af het hulle teen die 
Weskus opgereis, deur Namakwa
land na Kakamas, Kimberley en 
Bloemfontein. Met dié en ander 
reise het Erich die sketse van ge
boue, wat vandag net in volksver-
tellings beskryf word, gemaak: van 
kapsteilhuise in Namakwaland en 
grasmat koepelhutte van die 
noordweste tot eenvoudige bos
veldhuise.
Eunice sê dat Erich se swerwers
gees hom heel moontlik van be-
langrike opdragte en groepuitstal
lings uitgesluit het en hom daar

van weerhou het om homself as ’n 
belangrike kunstenaar in die ont
wikkelende kunswêreld te vestig.

Erich
Erich Ernst Karl Mayer het in 1898 
in Suid-Afrika aangekom. Hy is 
op 19 April 1875 in Karlsruhe in 
Duitsland gebore en het in Berlyn 
skoolgegaan. Daar was nie geld 
om kuns te studeer nie, maar hy 
het ’n beurs gekry om hom as 
argitek te bekwaam. In 1896 moes 
hy sy studies weens gesondheids
redes staak en omdat hy na ’n 
warmer klimaat op soek was, het 
hy twee jaar later op Vrede in die 
Vrystaat as landmeter begin werk.
Die Anglo-Boereoorlog het kort 
daarna uitgebreek en Erich het in 
1899 by ’n Boerekommando aan
gesluit. In 1900 is hy by Mafikeng 
gevange geneem en het as krygs-

Na bladsy 20

Die lief en leed wat Erich Mayer 
en sy Marga gedeel het

toeka se dae

’n Portretfoto van Erich Mayer, 
geneem deur Sara Buijskes
Bron: Wikipedia

Marga Mayer-Gutter op 13 April 
1976 by die herdenkingsuitstalling 
van Erich se werk
Bron: journals.co.za

Een van Erich se pot-
loodsketse, 1921
Bron: 5thaveauctions.co.za

’n Erich Mayer-skets van ’n plaas naby Nieuwoudtville
Bron: Ditsong Nasionale Kultuurhistoriese museum

toeka se dae

Erich en Marga . . .Erich en Marga . . .
Vanaf bladsy 19

gevangene op St Helena beland, 
waar hy die skuilings wat die boere 
opgerig het, geskets het. Hy is ná 
die oorlog, in 1902, na Duitsland 
teruggestuur, maar het die winters 
van 1902 en 1903 in Tunisië, 
Noord-Afrika deurgebring. In 1904 
was Erich terug in Suid-Afrika.
In 1907 en 1909 het hy kuns in 
Duitsland gaan studeer en in 1910 
is hy permanent terug, eers in Port 
Elizabeth, toe op Potchefstroom 
en daarna in Pretoria waar hy as 

koerantkunstenaar gewerk het.
Toe die Eerste Wêreldoorlog uit-
breek is die arme Erich weer ge
vange geneem en is byna twee 
jaar lank in Pietermaritzburg aan
gehou. Ná sy vrylating in 1916 het 
hy kunsuitstallings begin hou. 

Pretoria
Ná Marga en Erich se huwelik en 
omswerwinge het hulle vir die 
eerste keer in 1931 ’n vaste adres 
in Pretoria bekom toe hulle ’n huis 
in Muckleneuk gehuur het. Eunice 
skryf dat Erich in die 1930’s vier 
belangrike amptelike opdragte 
ontvang het: ’n muurpaneel in die 
restaurant van die nuwe poskan-
toorgebou in Johannesburg; die 
mure van die Normaalkollege in 
Johannesburg se dameskoshuis- 
eetsaal; ’n muurpaneel vir die 
Hoërskool Krugersdorp; en die 
ontwerp van ’n tapyt vir die gebou 
van die Suid-Afrikaanse Hoë Kom-
missaris in Londen.
Dié opdragte het vir die Mayers 

welkome finansiële 
verligting in die de-
pressiejare van die 1930’s gebring 
toe hulle vir die eerste keer ’n eie 
huishouding opgesit het en nog 
baie huisraad en ander benodig
hede moes aanskaf.
Tog het die egpaar steeds finan-
sieel gesukkel en moes Marga as 
welsynwerkster by die departe-
ment in Pretoria werk, terwyl Erich 
op plase gaan skilder het. Eunice 
skryf dat dit nie net Erich se brose 
longtoestand was wat hom in die 
winter bosveld toe laat gaan het 
nie. Sy sê hy het ontvlugting in sy 
skilderwerk gesoek, dikwels weg 
van sy huislike verantwoordelik
hede as broodwinner.

Keramiek
In 1931 het Erich en Marga by die 
keramiekafdeling van Thomas Cul-
linan, bekend as direkteur van die 
Premier (Transvaal) Diamantont-
ginningsmaatskappy, se ander 
aanleg, Consolidated Rand Brick, 

Potter and Lime Company Limited, 
betrokke geraak.
Gladys Short en Joan Methley het 
vanaf 1925 by dié Olifantsfontein- 
aanleg gewerk waar Thomas Cul
linan ’n pottebakkery, Transvaal 
Potteries, begin het. Daar het Gla-
dys en Joan ’n keramiek-ateljee 
bedryf en hulle het Marga in Pre-
toria besoek toe Erich op ’n plaas 
geskilder het. 
Marga was by verskeie kunshand
werkprojekte onder die armblan
kes in Pretoria en omgewing be-
trokke en Gladys en Joan het haar 
genader oor idees vir ’n eg Suid-
Afrikaanse styl in die toegepaste 
kunste en kunsnywerheid.
Erich wou dadelik betrokke raak 
omdat duisende keramiekteëls 
met sy ontwerpe ’n bestendige 
inkomste sou bied. Van sy ontwer-
pe is aanvanklik in dié ateljee se 
ontwerpboeke opgeneem vir uit-
voering op teëls en groter panele 

vir amptelike bou-opdragte.
In 1932 het Erich weer begin arti
kels skryf en illustrasies doen vir 
die tydskrif ‘Opsaal’. Hy het ook ’n 
kortverhaal gepubliseer wat hy self 
geïllustreer het en het ’n gereelde 
rubriek, ‘’n Praatjie oor kuns’, ge
skryf.

Huwelik
Volgens Eunice het die soort be-
staan wat Erich gevoer het nie 
werklik ruimte vir ’n bestendige 
huwelik of ’n standvastige vriende
kring gelaat nie. Sodra daar druk 
op hom was om verantwoorde-

likheid vir sy vrou of huwelik te 
aanvaar, het hy weggestap soos 
die volgende inskrywing in Marga 
se dagboek, toe sy ná ernstige 
mangelontsteking aangesterk het, 
wys:
“Kort na sy vertrek, kry ek vanuit 
Potgietersrus ’n brief van Erich wat 
my grootste skok en ontsteltenis in 
my lewe was. Hy skryf dat deur my 
siekte het sy senuwees weer baie 
agteruit gegaan en sy skilderwerk 
ly daaronder. Hy dink dit sal beter 
wees as elkeen sy eie gang gaan. 
Ek was verpletter.”
Eunice verduidelik dat Marga twee 
miskrame gehad het en tyd in 
die hospitaal spandeer het. Haar 
dagboekinskrywings sinspeel op ’n 
toenemende vereensaming in haar 
huwelik: 
“Erich het in die bosveld of in die 
Vrystaat op plase van vriende gaan 
skilder. Hier het hy goeie versorg-
ing gekry en kon met ’n skildery 
vir sy losies vergoed . . . Gedurende 
1932 het ek elke dag heen en weer 
na die ou Tivoli-gebou geloop en 
het van £1.10 die week gelewe! Ek 
kan nie ons huis sluit nie. Ek moet 
daar wees as Erich nou en dan huis 
toe kom.”

Weefskool
Marga het die Pretoriase Spin- en 
Weefskool in 1933 in Pretoria tot 
stand gebring. Dié weefskool is uit 
nood gebore omdat daar soveel 
werklose blanke vrouens was wat 
vanaf 1932 op ’n ongereelde 

grondslag by die kunshandwerk-
projekte wat Marga bestuur het, 
betrokke was. 
Marga het ’n spinwiel in haar 
woonkamer gehad en haar aan
vanklike idee was om handgespin-
de breiwol teen ’n laer prys as ma
sjiengespinde wol te bemark om 
vir werklose vrouens ’n inkomste 
te bied. Sy het briewe aan verskeie 

sendingstasies, waar daar dalk ou 
weeftoerusting kon wees, geskryf 
en het die oorblywende Emily 
Hobhouse-weefskole asook die 
Suid-Afrikaanse Vrouefederasie, 
die Rooi Kruisorganisasie en die 
Benevolent Society vir hulp en 
toerusting genader.

Marga se weefskool het gegroei, 
sy het komiteelede gewerf en die 
generaal van die Unie se vrou, bur-
gemeestersvrou en ander belang
rike vrouens in Pretoria het op die 
komitee gedien. In 1933 het die 
sekretaris van die departement 
van arbeid tien sjielings ’n week 
aan elke weefster bewillig en 12 
weefsters het na die ou hospitaal-
gebou in Potgieterstraat verhuis. 
Kort daarna het hulle na die afson-
deringshospitaal aan die weste
kant van Pretoria verskuif waar 
32 vrouens in diens geneem kon 
word. Hierna is die naam van die 
weefskool na die Lady Clarendon 
Spinning and Weaving School ver-
ander.
Erich het die finansiële en skep-
pende moontlikehede vir die weef 
van sy eie ontwerpe raakgesien en 
het by die weefskool betrokke ge-
raak. So is inheemse motiewe vir 
die eerste keer in Suid-Afrikaanse 
weefkuns gebruik en daar het weer 
’n bietjie finansiële verligting vir 
Erich en Marga gekom.

Oorsee
Erich het op 14 September 1934, 
toe hy 58 jaar oud was, na Italië 
vertrek met die doel om tot Mei 
1936 in Europa te bly waar hy sy 
studies in die skilderkuns, veral in 
Florence, wou voortsit. Dié tyd was 
die hoogtepunt van die weefskool 

’n Selfportret deur Erich Mayer
Bron: Strauss Art

Nog een van Sara Buijskes se portret-
foto’s van Erich Mayer
Bron: Sara Helena Violet Buijskes

’n Byekorf-tipe hut wat die wit 
Namakwalandse boere steeds in 
die eerste kwart van die 20ste eeu 
gebruik het – Erich Mayer-skets
Bron: Ditsong Nasionale Kultuurhistoriese 
museum

’n Huisie in die Soutpansberg-distrik – Erich Mayer- 
skets   Bron: Ditsong Nasionale Kultuurhistoriese museum

Erich se weergawe van die kampterrein op St Helena, 1901
Bron: straussart.co.za

Erich se skildery van die lewe in ’n internerings
kamp op St Helena
Bron: Robin Woodruff; http://sainthelenaisland.info

toeka se dae

Kookskerm en matjieshuis, Erich 
Mayer, 1930
Bron: Ditsong Nasionale Kultuurhistoriese 
museum

Die kapsteil- 
struktuur regs en 
die koepel-struk-
tuur links – Erich Mayer-skets
Bron: Ditsong Nasionale Kultuurhistoriese museum

Na bladsy 22

se aktiwiteite en Erich het Marga 
agtergelaat om die bestellings 
alleen aan die gang te hou. 
Hy was diep teleurgesteld toe hy 
sien dat weinig klasse aangebied is 
– die oorlog in Abessinië (Ethiopië) 
het twee dae voor sy aankoms in 
Florence uitgebreek. So het hy 
eerder kort kursusse by kunsaka
demies in Duitsland bygewoon.
In 1936 het die destydse minister 
van verdediging, spoorweë en 
hawens, Oswald Pirow, met Marga 
kontak gemaak. Hy wou weefskole 
as heenkome vir dogters, wie se 
ouers aan die SA spoorweë en 
hawens verbonde was, vestig. 
Die minister het Marga op staats
koste Duitsland toe gestuur om 
inligting in te win oor die vrouear-
beidskampe en die verrigting van 
landsdiens deur dogters om de-
pressienood te verlig. Sy het kort-
stondig by Erich aangesluit waar 
hulle saam in Duitsland gereis het.

Marga het gou gesien dat die so
genaamde vrouelandsdienskampe 
direk by oorlogsvoorbereiding be-
trokke was. Die vrouens moes lang 
skofte in fabrieke werk, weg van 
hulle huis en kinders – ’n mens kan 
maar sê dit was dwangarbeid. Mar-
ga het nooit enige terugvoer van 

die minister ontvang 
oor haar verslag 
oor die haglike om-
standighede in dié 
vrouekampe nie.

Vrees
Sy het teen die ein-
de van Julie 1936 na 
Suid-Afrika terug
gekeer en Erich was 
in Augustus terug. 
In dié tyd het Erich 

vir langer tye op plase gaan woon, 
deels weens die dreigende Tweede 
Wêreldoorlog en Erich se diepge-
setelde vrees om vir die 
derde keer geïnterneer 
te word. Die egpaar is 
uiteindelik in 1938 ge
skei.
Die weefskool het tot 
niet gegaan toe die 
Tweede Wêreldoorlog in 
November 1939 uitbreek 
en die regering sy subsi
die aan die weefskool 
onttrek het. Die 32 
vrouens wat daar gewerk 
het kon ’n beter inkom-
ste by die ammunisie-
fabrieke in Pretoria kry. 
Die skool moes ontruim 
word en die perseel is as 
’n ammunisie-opslagplek 
gebruik. 
Erich se planne oor ver-
blyf was in 1939 baie 
vloeibaar. Hy het oor die 
hele Transvaal gereis en 
kunsuitstallings gehou. 
In 1943 het die Suid-Afri
kaanse Akademie vir 

Wetenskap en Kuns ’n eremedalje 
aan hom toegeken.
Hy is op 10 Augustus 1960 in die 
ouderdom van 84 jaar in Pretoria 
oorlede. Dit is nie duidelik wan-
neer Marga oorlede is nie. Die 
laaste inligting wat ons oor haar 
kon vind is toe sy op 13 April 1976 
in die kunssaal van die nasionale 
museum ’n toespraak oor haar 
lewe saam met Erich gelewer het. 
Dié toespraak was by die minister 
van nasionale opvoeding, Piet 
Koornhof, se opening van ’n her
denkingsuitstalling van Erich se 
werk.

Erich en Marga . . .Erich en Marga . . .
Vanaf bladsy 21

toeka se dae

Erich Mayer se potlood en waterverf-werk van die Uniegeboue 
onder konstruksie in 1913   Bron: yumpu.com

’n Brief wat Erich op 26 Maart 1953 vanuit Park-
laan 712, Pretoria-Noord aan Sara Buijskes ge
skryf het om haar vir die portretfoto’s te bedank
Bron: Sara Helena Violet Buijskes

Een van Erich se ontwerpe vir Suid-Afrikaanse potte-
bakkerswerk
Bron: Ditsong Nasionale Kultuurhistoriese museum

promosie

Houtvensters, deure en rame kan baie 
waarde en warmte toevoeg tot u eien
dom, mits dit reg en gereeld behandel 

word. Voorkoming is beter as heling is waarlik 
van toepassing as dit by  hierdie items kom. 
Hout is ’n lewendige produk, en om maksimum 
lewensduur te kan verseker moet ’n voggehalte 
van ongeveer 12% voortdurend gehandhaaf 
word.
Ons is sedert 1986 in die bedryf en is dus deeg
lik bewus van die probleme waarmee huiseie
naars sit. Die gebrek aan kennis van sommige 
kontrakteurs skep ook ‘n probleem in hierdie 
gespesialiseerde veld. 
Verkeerde produkte soos vernis word byvoor
beeld aangewend. Hout beweeg soos seisoene
verander wat uitsetting- en inkrimping mee
bring. Dit het tot gevolg dat vernis begin afdop. 
Hierdie afskilfering bring mee dat die delikate 
interne voggehalte versteur word. Alleenlik 
penetrerende oliebasisprodukte moet gebruik 
word. Met al die wonderlike behandelingsfor
mules deesdae op die mark is die dae van Rou-
lynolie ook verby. Waak egter teen te donker 
getinte produkte wat onnodig hitte aantrek. 
Die afskuur van items kan katastrofiese gevolge 
inhou en word vir verskeie redes nie aanbeveel 
nie. Dit laat onder andere kolle en strepe agter.

Sodra ’n grys/swart kleur
op die oppervlak (veral 
aan die onderkante be-
gin sigbaar raak, dui dit
die begin van ’n verrot
tingsproses aan. Dit 
verg onmiddelike 
aandag om skade 
te beperk.
Dit is van uiterste 
belang dat wan
neer deure, skuif-
deure en opvou- 
skuifdeure behan
del word, dit uit
mekaar/ afgehaal 
word sodat die 
onder- en bokante 
geseël kan word ten einde vogpenetrasie te 
beperk. Ons vervang gereeld die onderste dele 
(sill) waarop die spore aangebring is van skuif- 
en opvouskuifdeure wat verrot het.
Dit is aansienlik goedkoper as om die hele item 
te vervang. In die proses word die nuwe hout 
aan albei kante goed geseël om die penetrasie 
van vog te help teëwerk. Afgesien van behan
deling gaan ons eers alle items na en die nodige
herstelwerk word gedoen. Vensteroopmakers 

word meestal afgehaal vir herstelwerk. Sodra ‘n 
oopmaker iewers vashaak kan dit begin skeef
trek wat waterlekkasies meebring.

Laat u probleme oor aan ons en 
skakel 082 440 0676 vir ’n gratis 
kwotasie of stuur ’n e-pos na 
tjaart@fdmaintenance.co.za

Hout is klassiek, maar . . .
DIE ANTWOORDE

FD Maintenance spesialiseer in die herstel en 
behandeling van houtvensters, -deure en -rame.

The Tierpoort Seniors gathered 
at Leribisi Lodge for a fun-filled 

time with the theme of April-fool’s 
day.

The guests were surprised with a 
welcoming drink consisting of 
lemonade with candy floss added 
for extra bubbles. Funny jokes 

were spread on each table, 
which the seniors could 
share amongst each other.
They were not allowed 
to eat the remainder of 
their colourful candy 
floss before creating and 
displaying an interesting 
model. There was so much 
laughter and fun while the 
guests were trying their utmost 
best to mould something. The 
committee was astonished by the 
men, who definitely won gold for 
their creativity.

Owner of Leribisi, Flip du Plessis, 
donated the variety of pizzas that 
were served as lunch. 
Seniors in the region who are inter-
ested to join in the fun can contact 
Ida: 083-324-9603. 

When jokes are on the agenda
our people

Paasfees is met mag en mening by die 
Zwavelpoort-gebaseerde Kungwini 
Welsynsorganisasie gevier. ’n Soektog 
na paaseiers is op tou gesit en Doddle
dots het kleurvolle Paasfees-dekor 
verskaf waar die inwoners foto’s van 
hulself kon laat neem
Foto: KWO

Soektog na 
paaseiers 

David Bodenstein displaying his 
model

Erwin Muur with 
his creation

Owner Flip du 
Plessis

Some of the committee members, from left 
to right: Marietjie Alers, Jouline Botha, Linda 
Meintjies and Yvette Botha

alien invasive plants

Solanum seaforthianum (po- 
tato creeper / aartappel-
ranker) is a listed Category 

1b alien invasive plant species in 
terms of the 2014 Alien and Inva
sive Species Regulations of The Na- 
tional Environmental Management 
Biodiversity Act (NEMBA) (Act No. 10 
of 2004). Land owners are compel
led to control and eradicate it as far 
as possible from their properties. 
Origin: Solanum seaforthianum 
is native to Central and South 
America and was introduced to 
South Africa through the horticul-
ture trade as an ornamental plant. 
It has also become naturalised in 
other southern and East African 
countries, as well as tropical Africa, 
Australia, eastern Asia and some 
Pacific Islands. It is especially trou
blesome in the eastern parts of 
South Africa.

Description: A 
member of the 
Solanaceae fami
ly, it is a softly 
woody climber 
or trailer that can 
grow up to three 
metres or higher 
in supporting 
vegetation. The 
leaves are bright 
green and hair-
less, arranged 
alternately on the stem and deeply 
lobed to appear as leaflets. The 
star-shaped flowers are borne in 
branched hanging clusters, ap-
pearing in autumn. The flowers are 
very showy with neon-violet petals 
and a yellow stamen centre. Shiny 
round berries (5-10 mm across) are 
carried in bunches, maturing from 
green to bright red. The berries 
hold numerous reddish-brown 
to black flattened seeds. Birds are 
especially fond of the fruit and may 
neglect the fruits of indigenous 
plants, further compromising in
digenous vegetation by outcom-
peting it. 
Impact: Potato creeper prefers fer-
tile soils and is prevalent in closed 
woodland and forest, forest mar-

gins, riparian habitats, disturbed 
areas, such as roadsides, as well 
as domestic gardens. It scrambles 
over and burdens indigenous ve-
getation it utilises to support itself. 
Above all, it is a noxious weed with 
all parts of the plant being poison-
ous to mammals, with children and 
livestock especially at risk.
Control methods: No herbicide 
has been registered for the control 
of potato creeper and no biological 
control agents have been identi-
fied by the Agricultural Research 
Council’s Plant Protection Research 
Institute. However, pulling the 
plant out by hand is an effective 
method, as the roots system is not 
very extensive. Finding and access-
ing the plants in dense vegetation 

does prove to be a challenge. 
Collecting the fruits in a bag and 
letting it rot is recommended, as to 
prevent the fruits from germinat-
ing. Consistent follow-up work is 
also very important, as cleared 
areas are unlikely to remain clear 
due to birds bringing in new seed 
from other areas. 
Indigenous alternatives: Sclero
chition harveyanus (Mazabuka), 
Barleria obtusa (Bush violet / bos-
viooltjie); Barleria repens (small 
bush violet / kleinbosviooltjie); 
Tunbergia natalensis (Natal bluebell 
/ dwergthunbergia), Mackayabella 
(forest bell bush / bosklokkiesbos), 
Freylinia tropica (blue honeybell 
bush / blouheuningklokkiesbos), 
Plumbago auriculata (Cape lead-
wort / blousysel), Grewia occidenta-
lis (crossberry / kruisbessie).

Visit www.invasives.org.za for 
more information on alien and 
invasive plant and animal species. 

Alien Invasive Plants:
Solanum seaforthianum

Unripe fruit   Photo: Louise Kritzinger

Leaves   Photo: Louise Kritzinger

Flowers   Photo: Louise Kritzinger
Ripe fruit   Photo: Sydney 
Weeds Network Inc

This article was sponsored by 
Toorbosch

Betsie Steyn

Die NG Kerk op Rayton het op 
Donderdag, 17 April, ’n baie 

besonderse nagmaaldiens gehou, 
heeltemal anders as die gewone 
op Goeie Vrydag. Dit is in die kerk-
saal, wat stampvol was, gehou en 
die teenwoordiges was besonder 
diep daardeur getref. 
Dominee Chris Lötter se boodskap 
was gegrond op die betekenis, im-
pak en gebeure van daardie Vry-
dag. Elkeen het ’n spyker, wat half-
pad in rooi verf gedoop is, gekry. 
“Hou dit in u hand,” het ds Chris 
gesê, “en elke keer as dit u steek, 
dink daaraan dat Jesus s’n baie 
erger was – en dit vir óns.” 
Op elke tafel, waarby die mense 

in groepies rondom die 
brood en wyn gesit het, 
was daar ’n ‘Christus-
doringtakkie’ met sy rooi 
blommetjies en skerp 
dorinkies.
Ds Chris het ook ’n gedig 
 voorgelees: ‘I am the 
silent one’ – digter onbe
kend. Ná die diens het 
Joey Lötter, sy skoondog-
ter, die eerste versie van 
‘Genade onbeskryflik groot’ gesing, 
en direk daarna die eerste versie 
van ‘Amazing Grace’. Die mense het 
spontaan saggies begin saamsing.
Op Goeie Vrydag is ’n ‘stille nag-
maal’ gehou, waar mense, alleen 
of saam met ’n gesin, by ds Chris in 
die kerk aan tafel gaan sit het en so 

’n eie, persoonlike nagmaal gehou 
het en dadelik daarna kon vertrek.
Met die Opstandingsdiens Sondag 
moes elkeen blomme saamneem 
as teken van die liefde en lewe van 
Christus. Dié blomme is later aan 
mense uitgedeel as simbool van 
dié liefde.

Besonderse Paasdiens op Rayton gehou

Laerskool Witpoort se leerders het 
op 25 April in die skoene van hulle 

gunsteling boekkarakters gestap. Elke 
leerder het met trots vertel wie hy of sy 
is en uit watter boek die karakter wat 
uitgebeeld word, kom.
Dié vieringe was vir Wêreldboekedag, 
’n jaarlikse geleentheid wat deur 
UNESCO (die VN se opvoedkundige, 
wetenskaplike en kulturele organisa
sie) gereël word om lees, publisering 
en kopiereg te bevorder. Die eerste 
Wêreldboekedag is op 23 April 1995 
gevier.

Gunsteling 
boekkarakters 
uitgebeeld

Blomme by die Opstan
dingsdiens   Foto’s: Verskaf

ons menseons mense

’n Gedeelte van die teenwoordiges. Die saal se twee sy-flanke 
was ook volgepak

Ds Chris 
Lötter, sy 
skoondog-
ter Joey en 
kleindogter 
Sanri van 
die Strand

Liewe Heksie 
Foto’s: Verskaf

Asterix

’n Smurf en ’n feetjie 

’n Seerower

‘Die groot hond-
jieresies’ 

mymerkos

Het jy al ooit gewonder hoe 
lank mense al dadels eet? 
Daar is argeologiese bewyse 

dat dadels rondom 7 000 v.C. in 
Mehrgarh, ’n Neolitiese beskawing 
in westelike Pakistan, verbou is 
en tussen 5 530 en 5 320 v.C. in 
oostelike Arabië.

Dadels is sedert antieke tye vanaf 
Mesopotamië tot prehistoriese 
Egipte verbou en die antieke 
Egiptenare het dié vrugte gebruik 
om dadelwyn te maak en het die 
vars dadels met oestyd geëet. 
Bewyse van dadelverbouing deur 
latere beskawings in die Indusval-
lei (Pandjab, Pakistan), insluitende 
die Harappan-tydperk van 2 600 
tot 1 900 v.C., kan deurlopend 
gevind word
Die dadelpalm, Phoenix dactylifera, 
is ’n spesie in die palmfamilie, 
Arecaceae, wat vandag vir sy eet-
bare vrugte in noordelike Afrika, 
die Midde Ooste, Horing van Afri-

ka, Australië, Suid-Asië en Kalifor
nië verbou word.
Een kultivar, die Judese dadelpalm, 
is befaamd vir sy langlewende 
saad wat, ná dit per ongeluk vir 
2 000 jaar gestoor is, suksesvol 
ontkiem het. Sewe van dié sade 
het ontkiem en bome geword wat 
Metusalem, Hannah, Adam, Judit, 
Boas, Jona en Uriël heet.
Palmblare het ’n belangrike rol in 
die Midde Ooste se geskiedenis 
gespeel. In antieke Mesopotamië 
en Egipte was palms simbole van 
vrugbaarheid en ’n lang lewe. 
Palmblare het later deel van die 
Christelike tradisie geword omdat 
daar palmtakke voor Jesus neer
gelê is toe hy Jerusalem op ’n don
kie binnegery het. Dit is glo omdat 
palmtakke in die antieke Joodse 
kultuur ’n simbool van seëviering 
en oorwinning was.

Dadels was ook belangrik in die 
Moslem-geloof. Moslems se 
maandlange vastyd met Ramadan 
word verbreek deur drie dadels te 
eet. Dit is in die Koran geskryf dat 
die profeet Mohammed sy vas so 
gebreek het.

In ‘Mymerkos’ hoor ons graag van lesers oor resepte wat heim­
wee wakker maak. Lesers is welkom om vir ons ’n ou familie­
resep te stuur saam met ’n foto van die ma of ouma wat die 
resep ’n familiedis gemaak het of ’n foto van hoe so ’n dis lyk.

Mense dink al oor baie eeue heen  dadelresepte uit

Oor die eeue is dadels nie net vars 
geëet nie, maar is ontpit en gestop 
met vulsels soos amandels, okker
neute, pekanneute, versoete le-
moene en suurlemoenskil, marse-
pein of roomkaas.
Dadels is ook opgesny en in 
’n reeks soet of southappies 
gebruik, soos ‘tagines’ in 
Marokko, ’n soort Arabiese 
koekie genaamd ‘ka’ak’ en 
ander soetighede. Dadels 
is ook in blokke verwerk, 
in ’n pap genaamd ‘ajwa’, ’n 
smeer, ’n stroop genaamd 
‘rub’ in Libië, ’n poeier of 
alkohol. 
Dadelasyn was ’n tradisione
le Midde Oostelike produk. 
Dadels is ook een van die 
bestanddele van ‘jallab’, ’n 

Midde Oostelike vrugtestroop. In 
Pakistan word ’n dik stroop van 
die ryp vrugte gemaak wat as be
skerming aan leersakke gesmeer 
word en aan pype om te verhoed 
dat hulle lek.
In Palestina word dadelstroop, wat 
as ‘silan’ bekendstaan, gebruik 
wanneer hoender gekook word en 
ook om heuning in soethappies en 
poedings te vervang. In suidoos-
telike Spanje word dadels ontpit, 
met gebraaide amandels gestop 
en in spek toegedraai voor dit ge
braai word.
Deesdae is daar dadels wat met 
sjokolade omhul is en ’n non-alko-
holiese vonkelwyn wat in Islami
tiese lande van dadels gemaak 
word. Brittanje het gekapte dadels 

begin invoer en dit het die basis 
van ’n verskeidenheid tradisionele 
poedingresepte geword. Dadels 
is selfs een van die bestanddele in  
HP Sauce, ’n gewilde Britse sous.
In Suid-Afrika is dadelvingers waar
skynlik een van die heel bekendste 
dadeldisse. Ons kies ’n resep wat 
kreatiewekosidees.com as Hilda, 
bekende sepie-karakter in die des-
tydse ‘7 de Laan’, se resep beskryf.

Dadelvingers
Bestanddele: 250 g botter of mar-
garien / 250 ml suiker / 500 g da
dels, fyngesny / 1 eier, goed geklits 
/ 1 pak (200 g) Mariebeskuitjies, in 
stukkies gebreek / 100 g groen ker-
sies / 100 g rooi kersies / Klapper 
om oor te strooi.
Metode: Smeer ’n 16 x 26 cm 
koekpan. Smelt die margarien en 
suiker saam oor lae hitte sonder 

dat die mengsel verbruin. Voeg die 
dadels en eier by en roer baie goed 
sodat die eier egalig ingemeng 
word. 
Voeg die beskuitjies en heel kersies 
by, meng deeglik en haal van die 
stoof af. Gooi die mengsel in die 
voorbereide pan en maak bo-op 
met ’n mes gelyk. 
Strooi ’n bietjie klapper oor en laat 
koud word. Sny in vingers van 
3 x 6 cm. Maak 20 vingers.

Antieke Noorweegse dadelvurkies 
Bron: Wikipedia

Dadels aan ’n phoenix dactylifera
Bron: Wikipedia

Mazafati dadels   
Bron: Wikipedia

Metusalem, een van die 2 000 jaar 
oue sade van ’n Judese dadelpalm, 
by kibboets Ketura, Israel
Bron: Wikipedia

Dadelvingers
Bron: kreatiewekosidees.com

Dadels word in baie tradisionele 
Britse poedingresepte gebruik
Bron: Wikipedia

Die graftombe van Pashedu, Deir 
el-Medina wys ’n dadelpalm
Bron: historicaleve.com

Dadelstroop wat ‘rub’ in Libië ge
noem word
Bron: Wikipedia

mymerkosmymerkos

’n Antieke Egiptiese fresko met dadelpalms 
in die onderste helfte   Bron: cheng-tsui.com

Deur die lens van ons lesersDeur die lens van ons lesers
In ‘Leserslens’ plaas ons foto’s wat die aard en gevoel van die Bronnie se versprei
dingsgebied uitbeeld, soos gesien deur die lens van ons lesers. Jy is welkom om jou 
foto’s te stuur aan info@bronberger.co.za of om dit op ons Facebook-blad te plaas. 
Beskikbare ruimte bepaal hoeveel foto’s ons in ’n uitgawe kan gebruik. Ons bêre al-
le foto’s en poog om soveel moontlik in opvolgende Bronnies te publiseer. 

Die son steek sy kop agter ’n donker wolk uit
Foto: Emma Koekemoer

Teen sononder   Foto: Eus de Clerk

The YouTube videos we see 
with dogs or cats behaving 
very strangely are no laugh-

ing matter. They are often related 
to a neurological disorder. 
Stereotypical or compulsive be-
haviours are inappropriate, exag-
gerated and repetitive actions in 
animals. Compulsive behaviours 
in animals are only observed in 
domesticated animals, so environ-
mental stress as well as possible 
genetic factors may play a role.
Compulsive behaviours occur in 
many dog breeds and include re-
petitive pacing, tail chasing, fly 
catching, freezing, staring and 
licking or sucking (fabric or their 
flanks). 
These can be compared to obses-
sive compulsive disorders in hu-
mans as they share similar charac
teristics, such as early onset, repe-
titive nature and response to medi
cation. 

Breeds 
Tail chasing behaviour is specifi-
cally very common in bull terriers, 
Staffordshire bull terriers and 
their crosses. The literature also 
reports a predisposition in German 
shepherd dogs with age of onset 
typically between six months and 
two years.  
The behaviour typically becomes 
worse over time. Bull terriers 

specifically have 
lower respon-
siveness to the 
owner when 
they try to stop the behaviour. 
I have seen dogs circling in the 
back seat of a car. Boredom and 
stress seemed to be factors in 
dogs showing more tail chasing 
behaviour. 
However, the end result showed 
that no amount of exercise or 
amount of time spent alone 
or with people influenced the 
behaviour. Neither does the dog’s 
gender, age of arrival at the house 
and type of food have any associa-
tion with tail chasing. 

Evidence 
Despite a suspected genetic com-
ponent due to the strong breed 
predilection, no direct evidence 
has yet been found. Flank sucking, 
which is a compulsive condition 
in Dobermans, has some genetic 
evidence, with the CHD2 locus, 
which has also been associated 
with autism in humans. 
In general, the behaviour does 
not negatively impact on the dog. 
They can still perform their daily 
activities. However, there are some 
animals which injure their tails and 
this irritation or pain sensation is 
a further stimulus to circle and tail 
chase.

Treatment 
Treatment must be aimed at the 
brain and not the tail. Treating 
the tail injury – if it does exist – is 
symptomatic only. It is vital to 
ensure that there isn’t an organic 
reason for the behaviour in the 
initial consultation with a veterina
rian. 
Medications used to manage this 
condition fall into the group used 
to treat depression, amongst other 
anxiety conditions in humans: 
Fluoxetine, serotonin re-uptake 
inhibitors (SSRIs) and tricyclic 
antidepressants (TCAs). 
It typically takes up to six weeks to 
see the full effect of the medica-
tion, but generally, in my expe
rience, clinical signs are often start-
ing to decrease by two to three 
weeks. The earlier treatment is 
sought, the better.

Confused 
These compulsive disorders can 
sometimes be confused with par-
tial or petit mal seizure, where con-
sciousness is not completely lost 
but behaviour changes. Additio
nally there are a host of movement 
disorders in dogs, usually breed 
related, which also cause strange 
inappropriate behaviour.
Differentiating between these con-
ditions is a skill and requires atten-
tion to detail as well as knowledge. 
If you suspect that your dog or cat 
has such a condition, take a video 
and start making notes about 
when, where and how long the 
behaviour lasts. 
Also, go onto the Internet and do 
some research. There is a lot of in-
formation out there. Your veterina
rian can help you sift through all 
this data. 

Compulsive behaviour is no laughing matter

“Ietsie besonders aan my 
hek vanoggend. God se 
kralewerk . . . dit lyk soos 
’n halssnoer,” sê Estelle 
Pretorius

animal matters

Herfskleure
Foto: `Alet Erasmus

Perdry-vriendinne groet 
die dag
Foto: Donatella Casillo

Dr Liesel van der Merwe is a small animal 
medicine specialist. Send her your questions: 
info@bronberger.co.za.

Paul Gerber het dié 
sebra in die Bronberg- 
bewarea raakgeloop

’n Swartoogtiptol in 
silhoeët 
Foto: Albert Bester

Botter kan nie in dié muis-
hond se mond smelt nie
Foto: Merlin Wilsenach

Plumbago op sy 
mooiste
Foto: Merlin Wilsenach

Goud in 
die water?
Foto: Eus 
de Clerk

Rooskleurig is die wolke deur die 
sakkende son geverf
Foto: Luanay Laubscher

Dié varkie is 
nie in die 
bone nie, 
maar by die 
bale 
Foto: Venes-
sa Lourens 
Nienaber

Kyk hoe suutjies trap 
dié tarentaal
Foto: Ronell van der 
Merwe

Volmaan 
by vlam-
mende 
wolke 
Foto: 
Venessa 
Lourens 
Nienaber

’n Besige bytjie
Foto: Merlin Wilsenach

Wildebeeste in die Bronberg- 
bewarea   Foto: Paul Gerber

Eus de 
Clerk het 
dié bytjie 
by ’n blom 
betrap

Ronell van der Merwe het dié twee jakkalse 
in die Dinokeng-wildreservaat gewaar

ou poon se plotpraatjies

Hulle trek toe mos ‘Kêllienin’ 
toe, vertel Gert Mossie an
derdag vir die manne in die 

takkantoor.
Twee straatblokke ver, agter hulle 
blikhuis, is ’n rantjie, sê Gert Mos
sie. Só dreig hy en sy vrou Johanna 
sedert hulle intrek op Kêllienin, om 
dié koppie te loop klim en die ruim 
oopte om hulle (hulle hoor elke 
aand jakkalse, sê hy) te verken.
En toe doen die geleentheid hom 
een laatmiddag voor. Gestewel in 
hulle tekkies en gewapen met ’n 
fles koffie en ’n kamera sit hulle 
heel opgewonde af op hulle ont
dekkingstog. Maar, gou raak dit 
duidelik dat dié Kêllieninse koppie 
hom nie sondermeer laat klim nie. 
Hy baklei terug met reuse klippe 
(sommige gevaarlik los) en slag-
gate, lyfhoogte gras (sommige van 

die klitsvariant) en pragtige, dog 
bedrieglike hindernisse van in-
heemse plante, bosse en bome, sê 
Gert Mossie. 
Dis ’n verskriklike gespook en ge
sukkel, maar hulle beur vasbeslote 
voort en kom, na wat soos ’n ewig
heid voel, uitgeput en vol krappe, 
kolle en klitse op die kruin van die 
koppie aan.
Gert Mossie sê hulle het skaars 
neergesuig op die naaste klip en 
nog nie mooi kans gekry om die 
uitsig te bewonder nie, of hulle 
hoor hier skuins links van hulle ’n 
vrolike gefluit naderkom.
’n Ou onder ’n pet, soos wat die 
sekuriteitsmense dra, kom sorgvry 
aangedrentel en loop ongehinderd 
skaars vier meter van Gert en sy 
Johanna af verby. Hy onderbreek 
sy gefluit om ‘mêrrag’ te sê en dan 

stap hy oor die kruin en die rantjie 
anderkant af. Kompleet soos ’n 
ou wat in die park gaan stap vir ’n 
walk, sê Gert.
Hulle staan nader om te loop kyk 
en kom met verwarde emosies wat 
wonder of hierdie ’n lag of ’n huil 
oomblik moet wees, op ’n netjiese, 
breë wandelpad af. Nie ’n voet-
paadjie nie, sê Gert, ’n behoorlike 
wandelpad wat dieselfde roete 
volg as die een waarteen hulle uit-
gesukkel het en skaars ’n spoegie 
daarvandaan af.
Langs die wandelpad is elke dan 
en wan so ’n blougeverfde baken 
staangemaak. Smal en regop en 
so twee meter hoog, is die goed 
en van bo na onder is iets daarop 
geskryf. Die swart letters is al ver-
weer en soos dit is, lees ’n ou mos 
nie gemaklik van bo na onder nie, 

sê Gert Mossie.
Hy draai sy kop half skuins en trek 
sy oge op ’n plooi om te probeer 
vasstel wat daar staan. ‘P’ begin hy 
dit met moeite uitspel. ‘Pie’, vorder 
hy effe verder en dan volg ’n ‘pe’. 
‘Piepe,’ kry Gert dit uit. ‘Lie,’ staan 
daar vervolgens en dan ‘nie.’ 
Piepelienie!” lees Gert dit vervaard 
vir sy Johanna op Afrikaans voor. 
En dan bars hulle altwee onbe-
daard van die lag uit. Natuurlik is 
dit Ingels en dit dui aan waar die 
‘Pipeline’ loop. Die pad is gemaak 
om inspeksie van die ‘pipeline’ te 
doen, besluit hulle.
Gert sê hulle het weer die kruin 
van die koppie besoek maar dié 
keer maklik, met die roete langs 
wat nou altyd vir hulle die piepelie-
niepad sal bly. 
Gerhard Kleijn – Mei 2010.

Kêllienin se koppie baklei terug

“Our problem is not that the 
world lacks magic; our problem 
is that we don’t believe in its 

magic. We do not show up fully for 
life, and then wonder why life is 
not showing up more fully for us.”
Author, speaker and political acti
vist, Marianne Williamson, said this 
and while I’m impatient to explore 
how we show up for life, it can’t 
be done without first delving into 
the magic she mentions. After all, 
don’t magic and the muse go hand 
in hand?
Nick Williams, author of ‘The work 
you were born to do’, says that 
artists and creatives have always 
been comfortable with the idea 
that they are the instrument for 
songs, stories, poems and other 
projects to come into the world. 
He says that your work pre-exists 
in the form of energy and potential 
and it wants to exist in this world, 
but it needs you to exist. It is a con-
tinual adventure of emergence. 
Showing up every day is crucial to 
this quest. Peter S Beagle talks 
about ‘sitzfleisch’, which means 
just plain sitting down and getting 
it done. “My uncle Raphael was a 
painter, and he used to say, ‘If the 
muse is late for work, start without 
her’. You have to be there, and do 
it, and grind it out, even when it 
is grinding and you know you’re 
probably going to rewrite all this 
tomorrow.”
In her famous TED talk, which has 
become a clarion call for the crea
tive spirit, Elizabeth Gilbert – best 
known for her book, ‘Eat, Pray, 
Love’– talks about summoning 
the ever-elusive muse: “Don’t be 
daunted. Just do your job. Con
tinue to show up for your piece of 
it, whatever that might be.” 
“If your job is to dance, do your 
dance. If the divine, cockeyed ge-
nius assigned to your case decides 
to let some sort of wonderment 
be glimpsed, for just one moment 
through your efforts, then ‘Ole!’ 
And if not, do your dance anyhow. 
And ‘Ole!’ to you, nonetheless . . . 
just for having the sheer human 
love and stubbornness to keep 
showing up.”
‘Showing up’ doesn’t only mean 
‘sitzfleisch’. It means showing up 
as yourself. In a recent ‘Marie TV’ 
episode, Marie Forleo talked to 
Suleika Jaouad, Emmy Award-win-
ning writer and founder of ‘The 
Isolation Journals’. 
Suleika said that she attended a 
conference with intimidatingly 
impressive people such as Nobel 
prize winning scientists and every-
body was talking about their work 
in artificial intelligence or editing 
genomes, and she dreaded the 
question she knew was coming: 
So, what are you working on? 
Suleika answered that she was 
busy writing a book about journal-
ing, but was tempted to beef it up 

and make it sound more serious. 
That inclination we have to be 
some exaggerated, more impres-
sive, rigorous version of who we 
are . . . Suleika said that she tried to 
keep Brené Brown’s words in mind: 
“Don’t puff up. Don’t shrink. Just 
stand your sacred ground.” 
Brené says that authenticity is a 
collection of choices that we have 
to make every day. “It’s about the 
choice to show up and be real. The 
choice to be honest. The choice to 
let our true selves be seen.”
Girlfriend, most of us struggle with 
this. We’ve learned to approach 
issues in a way that won’t offend 
others and in the process we 
shrink. We wind up watering down 
our own convictions and being 
disloyal to our own truths.
Tal Gur, author of ‘The art of fully 
living’, says that ‘showing up’ 
means showing our true selves, 
even if it means exposing our 
vulnerabilities. “By revealing our 
imperfections, fears, and doubts, 
we break down the barriers that 
often hinder genuine connections. 
It’s through this act of vulnerability 
that we invite others to relate to 
us on a deeper, more meaningful 
level.”
Actually it’s the only way to find 
real friends. If you pretend to 
be something you’re not, if you 
puff up or shrink, you’re going to 
be surrounded by people who 
were attracted to that which you 
pretended to be – not the true you. 
Showing up as yourself and allow-
ing that self to be seen is the only 
way to create space for genuine 
connections.
So, stand your own sacred ground, 
girlfriend. It’s as Elizabeth Gilbert 
says: “You may return here once 

you have fully come to understand 
that you are always here.” 
– Angie Kleijn

Stand your sacred ground
the final word






